
Vishvanatha Stotram

વિશ્વનાથસ્તોત્રમ્

(વસન્તતિલકાવૃત્તમ્)
યસ્માત્પરં ન કિલ ચાપરમસ્તિ કિઞ્ચિદ્

જ્યાયાન્ન કોઽપિ હિ તથૈવ ભવેત્કનીયાન ।
નિષ્કમ્પ એક ઇતિ યોઽવ્યયસૌખ્યસિન્ધુ-

સ્તં વિશ્વનાથમમલં મુનિવન્દ્યમીડે॥ ૧॥
રજ્વાં યથા ભ્રમવિભાસિતસર્પભાવઃ

યસ્મિંસ્તથૈવ   બત વિશ્વવિભેદભાનમ્ ।
યોઽજ્ઞાનનાશનવિધૌ પ્રથિતસ્તોઽરિ-

સ્તં વિશ્વનાથમમલં મુનિવન્દ્યમીડે॥ ૨॥
યાવન્ન ભક્તિરખિલેશ્વરપાદપદ્મે

સંસારસૌખ્યમિહ યત્કિલ શુક્તિરૌપ્યમ્ ।
યદ્ભક્તિરેવ ભવરોગનુદા સુધૈવ

તં વિશ્વનાથમમલં મુનિવન્દ્યમીડે॥ ૩॥
યઃ કામમત્તગજગણ્ડવિભેદસિંહઃ 

યો વિઘ્નસર્પભવભીતીનુદો ગુરુત્માન્ ।
યો દુર્વિષહ્યભવતાપજદુઃખચન્દ્રઃ 

તં વિશ્વનાથમમલં મુનિવન્દ્યમીડે॥ ૪॥
વૈરાગ્યભક્તિનવપલ્લવકૃદ્વસન્તઃ

યોભોગવાસનાવનપ્રવિદાહદાવઃ ।
યોઽધર્મરાવણવિનાશનહેતુરામઃ

તં વિશ્વનાથમમલં મુનિવન્દ્યમીડે॥ ૫॥
સ્વાનન્યભક્તભવવારિધિકુમ્ભજો યઃ

યો ભક્તચઞ્ચલમનોભ્રમરાબ્જકલ્પઃ ।
યો ભક્તસઞ્ચિતઘનપ્રવિભેદવાતઃ

તં વિશ્વનાથમમલં મુનિવન્દ્યમીડે॥ ૬॥
સદ્ભક્તસધૃદયપઞ્જરગઃ શુકો યઃ

ઓઙ્કારનિઃસ્વનવિલુબ્ધકરઃ પિકો યઃ ।
યો ભક્તમન્દિરકદમ્બચરો મયૂરઃ

તં વિશ્વનાથમમલં મુનિવન્દ્યમીડે॥ ૭॥
યો ભક્તકલ્પિતદકલ્પતરુઃ પ્રસિદ્ધઃ

યો ભક્તચિત્તગતકામધેનુતિ ચોક્ત્ઃ ।
યો ભક્તચિન્તિતદદિવ્યમમણિપ્રકલ્પઃ

તં વિશ્વનાથમમલં મુનિવન્દ્યમીડે॥ ૮॥
હેમૈવ યદ્વદિહ ભૂષણનામ ધત્તે

બ્રહ્મૈવ તદ્વદિહ શઙ્કરનામ ધત્તે ।
યોભક્તભાવતનુધૃક્ ચિદખણ્ડરૂપઃ

તં વિશ્વનાથમમલં મુનિવન્દ્યમીડે॥ ૯॥
યન્નેતિ નેતિ વચનૈર્નિગમા   વદન્તિ

યજ્જીવવિશ્વભવશોકભયાતિદૂરમ્ ।
સચ્ચિત્સુખાદ્વયમિદં મમ શુદ્ધરૂપં

તં વિશ્વનાથમમલં મુનિવન્દ્યમીડે॥ ૧૦॥
(અનુષ્ટુભ્)
કાશ્યાં યથા વિશ્વનાથો રારાજતિ વિશેષતઃ।
અસ્મિંસ્તોત્રે   તથૈવાયં વિરાજતિ વિશેષતઃ॥ ૧૧॥
કાશ્યામેવ કૃતં સ્તોત્રં વિશ્વનાથસ્ય પાવનમ્ ।
પઠેદ્ભ્યો મ્ક્ષદં નિત્યં કાશીવ કિલ સર્વદા॥ ૧૨॥
॥ ઇતિ શ્રીસમર્થરામદાસાનુગૃહીત રામપદકઞ્જભૃઙ્ગાયમાન
શ્રીમત્પરમહંસપરિવ્રાજકાચાર્ય ભગવતા શ્રીશ્રીધરસ્વામિના
વિરચિતં શ્રીવિશ્વનાથસ્તોત્રં સમ્પૂર્ણમ્॥

